
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ । y Vá
বড় বড় সাহেবের বড় প্রিয়পাত্র । প্ৰাচীন হিন্দু সমাজের এই স্তস্তস্বরূপ হরিশঙ্কর বাবুকে সাহেবরা বুড় স্নেহ করেন, হিন্দু সমাজ সম্বন্ধে হরিশঙ্কর বাবুকে মূৰ্ত্তিমান বেদ মনে করেন, হিন্দুয়ানি ও সাবেক রকম রীতি নীতি বজায় রাখিবার একটিী প্রধান কারণ মনে করেন, নব্য উদ্ধত যুবকদিগকে হরিশঙ্কর বাবুব উদাহরণ দেখান । হরিশঙ্কর বাবু লোকটী বিচক্ষণ, দেখিলেন এই চালে চলিলেই লাভ, সুতরাং সেই চালই আরও অনুবর্তন করিলেন। তাহার সুফল শীঘ্ৰ ফলিল, ধৰ্ম্মপতি রাজপুরুষেরা এই প্ৰাচীন ধৰ্ম্মাবলম্বীকে অনেক শিক্ষিত কৰ্ম্মচারার উপরে একটা বড় চাকুরি দিলেন। সাবেক রীতিনীতির স্তম্ভ মনে মনে একটু হাসিলেন, সন্ধ্যার সময় ইয়ারদিগের নিকট এই কথা গল্প করিয়া, আপনার তীক্ষা বুদ্ধির যথোচিত প্ৰশংসা লাভ করিলেন । সেই রাত্ৰি সুধার উৎস বহিল।
হরিশঙ্কর বাবুর এক পার্শ্বে পাশ্চাত্য সভ্যতার অবতার “মিষ্টার” কৰ্ম্মকার বসিয়াছেন, তাহার কোট পেণ্টলুন আনিন্দনীয়, চক্ষের চাসমা অনিন্দনীয়, কলার নেকটাই অনিন্দনীয়, হস্তে শেরীর গেলাস অনিন্দনীয়। * তাহার ইংরাজী বুলি বিস্ময়কর, ইংরাজী ধরণ বিস্ময়কর, ইংরাজী মেজাজ বিস্ময়কর। ইউরোপ হইতে পাশ্চাত্য সভ্যতার চরম ফল আহরণ করিয়া তিনি ধনঞ্জয় বাবুর সভা শোভিত করিতেছেন। সুমতি বাবু কখন” কথন তাহার পশ্চাতে দাড়াইয়া তাহার অনিন্দনীয় পরিচ্ছদ দেখিয়া ইয়ারদিগের নিকট বলিতেন, “এখন পাশ্চাত্য সভ্যতার অর্থ বুঝিলাম, মিষ্টর কৰ্ম্মকারের মুখের কান্তি অপেক্ষা পশ্চাতের ২ শোভাটাই কিছু অধিক।”

		 এই পাতা শেষ সম্পাদিত হয়েছে ১০:৪৪টার সময়, ২ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

